
Test de madurez Nork defenditzen ? 
Kurdotarrek, ezaguna denez, hiru 

zapalketa jasaten dituzte batera; hiru 
Estatu arrotzen menpean bizi baitira: 
Iran, Iraq eta Turkiarenean. 

Hots, Martxoaren azkeneko egu-
notan, Halabjeh-ko gas pozointsuzko 
bonbaketa basaren ondorio zirraraga-
rriak direla bide, biktimen zorigaitza 
ikusi izan dugu prentsan eta telebistan. 
Eta kurdotarren zanpakuntza, Iraq-en 
behintzat, aurrera doala ulertu dugu. 

Inor gutxik daki, ordea, Iraq barruko 
Kurdistan horretantxe, eta jazko Apiri-
lean, Sheik Wasan izeneko herrian bizi 
zen «biztanleria osoa» gertatu zela zau-
riturik, are hilik ere askotan, orduan 
ere gas pozointsu berberak bota zizkie-
telako. Hain zuzen ere, beste zazpi 
aldiz eraso zituen mendietako kurdota-
rrak Iraq-eko gobernuak, beti ere giza-
kalte larriak sortuz. 

Iran-go kurdotarrei buruz, bestalde, 
zer berri? Ezer gutxi iragazten da Men-
debalderaino. Gauza ezaguna da, dena 
dela, Tehran-go agintariek sarraski gu-
pidagabeak pairarazi zizkietela 1978-
1979 urteetan. 

Baina Turkian gauzak ez doaz ho-
beki Halabjeh-ko bonbaketa lotsaga-
rria Iraq-en gertatu-eta egun batzutara, 
s e k u l a k o o p e r a z i o a buru tu zuen 
Turkia-ko armadak Mardin probin-
tzian. P.K.K.ko 20 kurdotar gerrillari 
hilez. Mugaz bi alderdietan egurra 
ugari kurdotar abertzaleen aurka. 

Areago. Beti ere Turkia barruko 
Kurdistan-en, tortura-sinbolo bihurtua 
den Diyarbakir-ko presondegian, gose-
opor harrigarria burutu zuten 402 kur-
dotar abertzalek, Ankara-ko gobernuak 
atzera egin arte. 

1984ko gose-oporrean, aldiz, kur-
dotar "batzu» hil ziren gartzelan. 

Nor mintzo da, ordea, kurdotarren 
alde? Nork esaten du ausarki Kurdistan 
osoa batu eta askutu arte, kurdotarren-
tzat ez dagoela bakerik ez demokra-
ziarik?. 

